
Trek warm aan en kom skep saam onvergeetlike herinneringe.

5 Julie 08:30 | Ds. Henning Rademeyer

26 Julie 08:30 | Ds. Henning Rademeyer
18:00| Ds. Adelle Swanepoel

saam met
ds. Rudi Swanepoel

Vrydag, 24 Julie 2026
18:00 vir 18:30

Hou sosiale media dop vir meer inligting .



Liewe gemeente,

Terwyl die winter sy greep verstewig en die oggende kouer word, word ons herinner dat God

nie net die Here van die lente en somer is nie, maar ook van die winter.

Ons leef in 'n wéreld waar groei, vrugbaarheid en vooruitgang gevier word. Ons hou van die
seisoene waarin dinge blom, wanneer planne slaag en ons geloof sterk voel. Die natuur leer
ons dat elke seisoen sy eie doel het. Die winter Iyk dalk stil en kaal, maar onder die grond
gebeur belangrike werk. Wortels groei dieper. Die aarde rus. Nuwe lewe word voorberei vir

die lente wat kom.

Dieselfde geld vir ons geestelike lewe. Daar is tye wanneer ons geloof bruis van energie en
vreugde. Maar daar is ook tye van stilte, wagtyd, verlies of onsekerheid. Sulke
'winterseisoene' kan ons laat wonder waar God is. Tog getuig die Skrif dat God juis in hierdie

tye aan die werk is.

Die profeet Jesaja herinner ons:
'Maar wie op die Here wag, herwin hulle krag; hulle kry nuwe vere soos arende. Hulle hardloop,

maar raak nie afgemat nie, hulle loop, maar word nie moeg nie.” (Jesaja 40:31)

God vra nie van ons om elke dag sterk te wees nie. Hy nooi ons om op Hom te vertrou, selfs
wanneer ons nie Sy handewerk kan sien nie. Die winter herinner ons dat rus ook heilig is, dat
wagtyd nie verlore tyd is nie en dat God dikwels sy diepste werk doen wanneer alles stil lyk.
Mag hierdie winter vir elkeen van ons 'n tyd wees om nader aan God te leef, sy
teenwoordigheid te ontdek in die stilte en nuwe hoop te vind in die wete dat geen winter vir
altyd duur nie.

Die lente kom altyd weer.

Mag die Here julle warm hou met sy liefde, versterk met sy genade en dra met sy vrede.

Baie liefde,
Ds. Adelle

Man wees, kind van God wees en Geliefde wees!

